
三T今期冇多
寶，都係要睇餸食飯！

第四場四班1600米，頭關雖然
形勢亂，但「準輝煌」做膽應該幾穩陣，呢
隻 3 歲仔演出幾準，可惜跑嚟跑去都係位
置，最慘係近五場有四場排雙位數檔位，巴
度跑到兩場位置已經唔簡單，上場拖到後
面，拉士追番個第六，跟住上咗從化吸仙
氣，再試埋大閘先返香港跑，今次終於排番
次靚檔，應該可以坐正贏番場。

彭玥輕磅有得揮
「彭玥」季初枕住搶前，其實留住鬥後勁
先係佢強項，早排唔怕14檔，照樣火併「仁
仁有餘」跑第二贏「開心五月」，賽績夠晒
堅，今次換田泰安只係孭117磅，邊隻馬想
贏都要問過佢。
第五場四班1000米：「舞林寶典」上場贏
得咁Easy，今場好大機會贏多場，冷腳一定
要睇實「文武全能」，呢隻3歲PPG留喺從
化試咗三課閘，最近一課咬好位望空返嚟保
持到勁勢，今場用黃智弘減磅，分分鐘唔聲

唔聲，嚇你一驚！
第六場四班1400米：「勁沙塵」同「同心

同樂」近排演出好準，一於雙膽出擊。冷腳
要「久久為軍」。

香港家最低班次係第五
班，資深叔父話齋，五班馬大
部分都係老傷病弱殘，似乎揀
隻用得比較少嘅馬着數啲。頭

場五班1200米，「太陽昇」呢隻澳洲自購
馬，第一季跑七場全部輸晒，今季終於有
啲走勢，喺田草 1200 米咬好位跑第三，
頭、二名「運高八斗」同「天天耍樂」，
賽績都幾硬淨。
「太陽昇」跟住轉去跑泥地同谷草，結

果四場冇晒影，今次唞咗差唔多兩個月，
蔡明紹親自試泥閘，今次嚟番田草1200米
排1檔，半冷門真係玩得過！

準輝煌
排靚檔要坐正

太陽昇半冷玩得過

舞林寶典一隻搞掂
今期六環彩有 280萬多寶，預

計一注獨中有800萬彩金，值得
動動腦筋。第五場郭天王隻「舞
林寶典」嚟到香港年幾先跑得，

左右兩隻腳都傷過，好在方嘉柏好好心機醫
番隻馬，初出賣到2.5倍大熱，呢種非一般信
心，反映幕後睇重隻馬，結果布文咬靚位，
輕輕鬆鬆贏一個馬位，仲有大把在手，今次
埋門仲跳番課快工夫，頭關一隻搞掂！

艾兆禮揀魅影戈飛
尾場雖然得12隻馬，但幾隻實力馬都夠硬

淨，揀嚟揀去「魅影戈飛」最穩陣，艾兆禮
揀佢唔再騎「健康快車」，擺明睇好隻馬前
景，至於「小鳥天堂」兩戰兩勝，有幾多喺
手冇人知。

英雄豪傑布文OK
今期混合過關揀第二場「你知
我醒」WP，父系「極選」子嗣
多數可以由短跑到長，1200米起
步啱啱好，呢隻馬試閘全部喺從

化，的確有啲神秘感，最近一課董明朗代
試，一直咬好位跑第二，用鍾易禮有 3磅
減，排靚檔半冷正晒。

志在福星韋達攞威
第三場玩Q同位置Q，「志在福星」呢隻

3歲澳洲PPG，雖然出自「巨富」但進度嚟
得幾慢，好在落到五班終於有嘢睇，上場亦
係第一次有飛，只得9.9倍開跑，可惜畀黃
寶妮隻「荃程路通」走甩咗，跑第二都算唔
錯，「志在福星」跟住即刻連拍兩課，韋達
呢次要贏馬攞威，「銳一」同「競駿天下」
喺五班都幾惡，揀腳包晒潘頓、布文兩大師
傅穩陣啲。
第九場「英雄豪傑」跑1000米最耍家，前

季呢程執4W，贏親差唔多兩個馬位以上，
不過加分就要還，上季演出走晒樣，今季腳
傷等到五月先復出跑第三，布文繼續騎應該
有計。

冷門WP
第一場 6 太陽昇

周末上演英國打吡，這場賽事歷史悠
久，以往稱為葉森打吡，首屆在1780年
舉行，距今已經有 245 年，首匹盟主是
Diomed。岳伯仁頗旺這項經典大賽，

2001 年他憑「天文學家」首度奪標，至於近兩屆
「多產巨匠」及「名戰古城」均在莫雅胯下順利捧
盃，總結岳伯仁曾十奪英國打吡。
講到岳伯仁在英國打吡最經典戰役是 2017 年，
「巨鷹拍翼」在白堅胯下爆 101倍冷門奪標，廐侶
「莫赫懸崖」跑第二，岳伯仁包辦WQ。

馬事
回憶

岳伯仁
十勝英國打吡

踏進六月份，季內只剩下大約十次賽
事便煞科了，晨操開始越來越多馬匹提
早歇暑，好像蔡約翰馬房超新星「首飾
天空」早在四月份被運到從化休養，所

以不論是從化還是香港試閘，出試馬匹越來越少。
例如剛周四從化只有兩組試閘合共9匹馬出試，一般
來說，出試數量越少，試閘參考價值越低，因為這
類試閘偏離正式出賽模式，通常頭段時間很慢，末
段大家鬥衝四百米，坦白說和晨操拍跳分別不大，
有時候馬匹只要重口，單靠口勁都可以試得好。除
此之外，不少傷患馬也會在 6月或 7月開始投入操
練，試閘多以輕抒步頭性質為主，這個階段的從化
試閘水準要打點折扣。

賽馬
小百科

晨操系列：
試閘陷阱XV

混合
過關

六環
三寶

冷門
精選

鼎爺

大力

檔位
玄機

明日田草 C 欄有兩場
1000米直路賽，此程4檔與
14檔的勝出率與入Q率均
相當突出，最值得留意。

其中第五場的四班1000米，4檔的「文
武全能」與14檔的「藍爵爺」雖然往績
欠奉，卻有不俗冷機，可捧對碰W一
試。
翻查資料，今季C欄直路賽共作賽26

場，4檔數據相當標青，26戰共得4冠3
亞2季，勝出率為15%，與6檔並列最
多，而入Q率則為27%，則是各檔位中
的第2多。今場抽中4檔之馬為伍鵬志的
「文武全能」，這匹澳洲3歲PPG血統
上雖然傾向中距離，但初出未成熟，先
攻直路賽相信亦能應付。此駒上月底在
從化由黃智弘試一課草閘，走勢討好，
前段主動搶走，中段稍為「收油」，末
段一推亦有好反應。練馬師今場安排弘
仔執韁，有 7磅減兼排靚位，值得一
試。

至於 14 檔數據則為 15 戰 2 冠 3 亞 2
季，勝出率與入 Q 率分別為 13%與
33%，前者為同程第3高，齋計入Q率
更是同程最強。五場的14檔為「藍爵
爺」，新西蘭4歲自購新馬，今季首季
征戰，至今出賽5場從未上名，最好成
績是首戰田草1200米得梗頸四，展現不
俗潛力，即使之後4戰未見進步，場場
都排第9或以外，但上場中段曾催策力
追，開始上力，考慮今場排得好檔，縮
程至1000米隨時有力偷襲。

飛來閃耀田泰安見真章
另外第九場則跑三班1000米，4檔馬
「飛來閃耀」今季到港後共跑5場，除
了兩場谷草1000米落第之外，其餘三場
田草直路賽錄得兩季一殿，證明路合腳
法，賀賢今場換上田泰安操刀，會更有
新鮮感。此馬在港首戰由潘頓操刀上
名，已顯實力，今場換上田泰安執韁，
是搏殺格。

田草1000米C賽道檔位統計

藍爵爺文武全能 對碰W全靠好拍「檔」

賽事見習學員培訓計劃招生 下個告東尼或會是你

投考賽事見習學員必須年滿15歲，並完成中
三或以上課程。投考人士無須具備策騎經

驗，不設身高限制，見習騎師和策騎員的體重參
考指標則約為105磅和125磅。見習騎師學校鼓
勵勤奮、態度積極主動，以及熱愛體育運動和具
備運動天賦的人士投考。見習騎師學校的騎術教
練將於7月及8月舉行策騎和體能測試，挑選具
潛質的申請者參與體驗營。當中表現最優秀的25
位申請人將獲取錄加入培訓計劃。
馬會賽馬人才培訓主管暨見習騎師學校校長陳

念慈表示：「賽馬運動凝聚歷史傳統、熱誠與技
藝。五十多年來，我們積極與時俱進，致力培訓
全面發展的專業人才，傳承香港賽馬文化的傳
統，延續香港在國際賽馬界的領導地位，並一直

推動賽馬運動持續發展。」
見習騎師學校推行雙軌教育制度，課程結合綜
合知識及在職培訓，確保學員不但獲得全面教
育，還能擁有不同的技能以滿足各種崗位的需
要。賽事見習學員修讀的課程內容廣泛，包括騎
術、馬房管理、體能訓練、財務管理及傳統學科
等。此外，賽事見習學員將有機會獲派前往海外
受訓，體驗不同文化並擴闊國際視野。
過往香港賽馬會已先後訓練出如馬圈傳奇告東
尼、冠軍練馬師姚本輝及呂健威，以及表現出色
的土生土長騎師何澤堯等，位位成就卓越；如有
興趣了解更多賽事見習學員培訓計劃的詳細資
料，以及有志報名投考的人士，可登入網址 http:
//xn--www-5i7gu90iilb.hkjc.com/rttc 。

香港馬壇傲視全球，無論在人才、設備、競賽水平及經營運作

等，統統都是全球頂尖，當中關鍵都是多得香港賽馬會在過去五

十多年來的投入資源及良好培訓機制，為本港馬壇孕育出眾多頂

尖練馬師、騎師、以及賽馬專業人才。而其獲國際認可的「賽事

見習學員培訓計劃」現正招聘學員，由即日起至2025年7月4日接受申請，學員日後

有機會成為騎師、策騎員、釘甲匠、馬術事務助理及獸醫事務技術員等，讓有志於賽

馬運動發展的年輕人馳騁賽馬夢想。下一個告東尼或何澤堯，隨時是你！

●見習學員都會得到最完善的培訓。

●「英雄豪傑」跑直路賽極具威力。

●臨近季尾，試閘馬匹數量漸漸減少。

●責任編輯：柏積士


